
Uunga siunnersuut: Kommunit Namminersorlutillu Oqartussat missingersuutaat naatsorsuutaallu pillugit Inatsisartut inatsisaata allanngortinneqarnissaa pillugu Inatsisartut inatsisaat nr. xx, xx. xxx 2021-imeersoq

§ 1
 
Kommunit Namminersorlutillu Oqartussat missingersuutaat naatsorsuutaallu pillugit Inatsisartut inatsisaanni nr. 26, 28. november 2016-imeersumi, Inatsisartut inatsisaanni nr. 24, 28. november 2018-imi allanngortinneqartumi, tulliuttut allannguutigineqarput:

1.  § 2 ima oqaasertalerneqassaaq:
” § 2. Missingersuutit tamarmiusut kommunimi imaluunniit Namminersorlutik Oqartussani ukiut sisamat ingerlaneranni oqimaaqatigiissinneqassapput imaluunniit sinneqartoorfiussapput.
  Imm. 2.  Missingersuutit oqimaaqatigiissinneqarnissaannik piumasaqaat imm. 1-imi pineqartoq naammassineqarsimassaaq, kommunip ukiumut missingersuutai, missingersuutit ilanngullugit imaluunniit Namminersorlutik Oqartussat aningaasanut inatsisaat, missingersuutit ilanngullugit:
1)  Sanaartornermut, ingerlatsinermut, isertitanut aamma tapiissutinut atatillugu ataatsimut inernerit amigartoorfiunngippata, aamma
2)  Ingerlatsinermut, sanaartornermut aamma tapiissutinut aningaasartuutit ataatsimut ukioqumi ataatsimi annerpaamik 1,0 procentimik qaffassimappata kiisalu ukiut sisamat ingerlanerini ataatsimut qaffaassutriaat annertunerpaamik 2,00 procentiuppat. 

2.  § 4 ima oqaasertalerneqassaaq:
[bookmark: _GoBack]”   § 4.  Naalakkersuisoq, Naalakkersuisut Siulittaasuata erseqqinnerusumik aalajangiineratigut piginnaatitaasoq, ukiut tamaasa februaarip naannginnerani kommunit aamma Namminersorlutik Oqartussat piffissanut tulliuttunut missingersuutisiassaataasa takussutissartaanik suliaqartassaaq. Takussutissaq saqqummiunneqannginnerani Kalaallit Nunaanni Aningaasaqarnermut Siunnersuisoqatigiinnut saqqummiunneqartassaaq 

3.  § 46 a, imm. 1 aamma 2 ima oqaasertalerneqassapput:
”  § 46 a.  Naalakkersuisut aalajangersinnaavaat:
[bookmark: _Hlk57628873]1) IT systemit suut, pisortani ataatsimoorussatut isigineqassanersut, aamma
2) Kommunit aamma Namminersorlutik Oqartussat IT systemit pisortani ataatsimoorussat sorliit atussaneraat
  Imm. 2. Naalakkersuisut malittarisassanik aalajangersaasinnaapput, kommunit aamma Namminersorlutik Oqartussat ataatsimoorlutik IT systeminik pisortani ataatsimoorussanik pissarsinissamut, ingerlatsinermut ineriartortitsinermullu aaqqissuussaanermik pilersitsissasut. Naalakkersuisut matuma ataani malittarisassanik aalajangersaasinnaapput, aaqqissuussaaneq qanoq aqunneqassanersoq, aalajangiinermi tunngaviit suut malillugit IT systemit pisortani ataatsimoorussatut isigineqassanersut, aaqqissuussaanerup aningaasartuutai kommunit Namminersorlutillu Oqartussat akornanni qanoq agguarneqassanersut, aaqqissuussaaneq kommunit aamma Namminersorlutik Oqartussat avataanni allanut sullissilluni suliaqarsinnaanersoq il.il.”

Imm. 2 matuma kingorna imm. 3-nngussaaq.

4.  § 50 atorunnaarsinneqassaaq.

§ 2

[bookmark: _Hlk53481780]Inatsisartut inatsisaat ulloq 1. juli 2021 atuutilerpoq, inatsisillu atuutilerneranit ukiumoortumik missingersuutinut aningaasanullu inatsisinut akuersissutigineqartunut atuulluni.

